ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և իրավական ակտի ընդունման անհրաժեշտությունը․
Նախագծի ընդունման անհրաժեշտությունը պայմանավորված է ՀՀ ՆԳՆ ոստիկանության պարեկային ծառայության, հաշվառման-քննական բաժինների (այսուհետ՝ ՀՔԲ) բնականոն գործունեության ապահովման համար տեսախցիկների, բարեփոխումների շրջանակում ՀՀ ՆԳՆ տարբեր ստորաբաժանումների անմիջական գործառութային պարտականությունների իրականացման համար անհրաժեշտ վարչական և այլ սարքավորումների ձեռքբերման հանգամանքով։

2. Կապը ռազմավարական փաստաթղթերի հետ.
Նախագիծը բխում է ՀՀ կառավարության 2021 թվականի նոյեմբերի 18-ի թիվ 1902-Լ որոշմամբ հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրով հաստատված ժամանակացույցի` պարեկային ծառայության նյութատեխնիկական հագեցվածության ապահովման պահանջներից («Պարեկային ոստիկանության ծառայության և Օպերատիվ կառավարման կենտրոնի ներդրում» ուղղության 3-րդ կետ), ՀՀ կառավարության 2024 թվականի նոյեմբերի 15-ի թիվ 1803-Լ որոշմամբ հաստատված Հայաստանի Հանրապետության ոստիկանության բարեփոխումների իրականացման ռազմավարությունը և դրանից բխող 2024-2026 թվականների գործողությունների ծրագրով սահմանված` քրեական և համայնքային ոստիկանության զարգացման և այլն:

 3. Կարգավորման նպատակը և բնույթը.
Նախագծով առաջարկվում է «1234․ Ներքին գործերի նախարարության ոլորտի քաղաքականության մշակում, կառավարում, կենտրոնացված միջոցառումներ, մոնիտորինգ և վերահսկողություն ծրագրի 
 «31003. ՀՀ ՆԳՆ կարիքի բավարարում միջոցառման
Վարչական սարքավորումներ 5122 հոդվածին ուղղել 693 459.7 հազ. դրամ, որից՝

217 798.5 հազ դրամը՝ թվով 500 սեղանի համակարգիչների ձեռքբերմանը, «ՀՀ ՆԳՆ ԷԱՃԱՊՁԲ-2025/Լ-78» ծածկագրով մրցույթը կայացել է, 22.09.2025թ դրությամբ գնահատել է հայտերի գնահատման փուլում:
11 880.0 հազ դրամը՝ թվով 100 լազերային տպիչների ձեռքբերմանը: «ՀՀ ՆԳՆ ԷԱՃԱՊՁԲ-2025/Լ-79» ծածկագրով մրցույթը 18.09.2025 թվականից գտնվում է անգործության փուլում:
30 000.0 հազ դրամը՝ թվով 500 անխափան սնուցման աղբյուրների գնման առարկայի ձեռքբերմանը: «ՀՀ ՆԳՆ ԷԱՃԱՊՁԲ-2025/Լ-80» ծածկագրով ընթացակարգը հայտարարվել է չկայացած մասնակցի կողմից հայտի ապահովում չներկայացնելու հիմքով: Անգործության ժամկետի ավարտից հետո կհայտարարվի նոր մրցույթ:
Նշված գնման առարկաների ձեռքբերումը անհրաժեշտ է ՀՀ ՆԳՆ մարզային վարչությունների և բաժինների կարիքների համար: Ապրանքների ձեռքբերման համար հիմք են հանդիսացել ՀՀ ՆԳՆ նախարարի 2025 թվականի հուլիս-օգոստոս ամիսներին կատարած մարզային այցելությունները, որի ժամանակ ի հայտ եկած տեխնիկական խնդիրների լուծման համար էլ անհրաժեշտություն է առաջացել կատարել տեխնիկական համալրում: Միաժամանակ պետք է նշել, որ ՀՀ ՆԳՆ 2023-2025 թթ․ ընթացքում ձեռք է բերվել 50 հատ համակարգիչ:
1 350,0 հազ դրամը՝ թվով 6 օդորակիչների ձեռքբերմանը, որն անհրաժեշտ է ՀՀ ՆԳՆ ՀՈԳ, կապի և տեղեկատվական տեխնոլոգիաների, օպերատիվ փնտրողական վարչությունների սերվերների հովացման համար, քանի որ առկա օդորակիչները աշխատում են խափանումներով, որի արդյունքում վտանգված է սերվերներում առկա տեղեկատվական բազան։ Գնորոշման համար հիմք են հանդիսացել մատակարարներից ստացված հարցման պատասխանները/կցվում է/։
Ձեռքբերումը նախատեսվում է իրականացնել ֆինանսական միջոցների հատկացման պարագայում։
1 039,2 հազ դրամը՝ թվով 35 համակարգչային աթոռների ձեռքբերմանը, որն անհրաժեշտ է ՀՔԲ-ներում առկա ֆիզիկապես և բարոյապես մաշված վիճակում գտնվող գույքը նորով փոխարինելու հանգամանքով՝ ապահովելով նաև քաղաքացիներին տվյալ ծառայությունների սպասարկման պատշաճ մակարդակ։
Այդ նպատակով ՀՀ ՆԳՆ և «Արգավանդ կահույք» ՍՊԸ-ի հետ «Գնումների մասին» օրենքի 15-րդ հոդվածի 6-րդ մասի հիմքով 14.07.2025թ. կնքվել է «ՀՀ ՆԳՆ ԷԱՃԱՊՁԲ-2025/ԱԽ-10» ծածկագրով պայմանագիր։  
[bookmark: _GoBack]17 105,4 հազ դրամը՝ թվով 30 հատ 30237240/507 ԳՄԱ կոդով համացանցային տեսախցիկների ձեռքբերմանը։ Գնման առարկաները տեղադրվելու են ՀՀ ՆԳՆ հաշվառման-քննական մեքենաներում՝ քննական գործընթացի արդյունքների, բողոքարկումների թափանցիկության և օբյեկտիվության, արձանագրությունների հետագա հիմնավորումների ապահովման նպատակով։ Ձեռքբերումը նախատեսվում է իրականացնել ֆինանսական միջոցների հատկացման պարագայում։ «ՀՀ ՆԳՆ ԷԱՃԱՊՁԲ-2025/ԱԽ-18» ծածկագրով հայտարարվել է մրցույթ, հաղթող է ճանաչվել «Ջի-էս-Սի» ՍՊԸ-ն, 05․08․2025թ-ից  գտնվում է անգործության մեջ։
281 520.0 հազդրամը՝ ՀՀ ՆԳՆ ոստիկանության պարեկային ծառայության համազգեստին ամրակցվող թվով 408 տեսանկարահանող սարքերի ձեռքբերմանը (337 հատը՝ ՀՀ ՆԳՆ ոստիկանության պարեկային ծառայության Երևան քաղաքի գնդին, 71 հատը՝ ՀՀ ՆԳՆ ոստիկանության պարեկային ծառայության Գեղարքունիքի մարզի գումարտակի ջրային վաշտին)։ ՀՀ կառավարության 2025 թվականի հունիսի 26-ի թիվ 846-Ն որոշմամբ հատկացվել է 112 470,0 հազ դրամ՝ թվով 163 համացանցային տեսախցիկի ձեռքբերմանը, որի նպատակով «Էյլ Գրուպ» ՍՊԸ-ի հետ պայմանագիրը գտնվում է կնքման փուլում /ծածկագիրը՝ «ՀՀ ՆԳՆ ԷԱՃԱՊՁԲ-2025/Թ-24»/։ Ներկայումս տեսախցիկների թվաքանակի սղության պատճառով դրանք կիրառվում են հերթափոխից հերթափոխ փոխանցելով և կարիք կա դրանց համալրման՝ պարեկային ծառայության գործառույթների պատշաճ կազմակերպման և իրականացման համար։
3 205,0 հազ դրամը՝ 30211200, 30195200, 30195200 ԳՄԱ կոդերով համակարգչի, էլեկտրոնային գրատախտակի և դրա պարագաների/շարժական ոտնակի/ ձեռքբերմանը։ Նշված գնման առարկաներն անհրաժեշտ են ՀՀ ՆԳՆ ոստիկանության զորքերի ամենամյա ծառայողամարտական խնդիրները էլեկտրոնային գրատախտակի միջոցով արտացոլելու, տարբեր տեսակի քարտեզագրումներ իրականացման համար։ Գնորոշման համար հիմք են հանդիսացել շուկայական հարցումները։ Ձեռքբերումը նախատեսվում է իրականացնել ֆինանսական միջոցների հատկացման պարագայում։
712,8 հազ դրամը՝ թվով 3 դյուրակիր համակարգիչների ձեռքբերմանը/237,6 հազ դրամ միավոր գնով/։ Գնման առարկաները անհրաժեշտ են ՀՔԲ աշխատակիցների կողմից տեղափոխման խնդիր ունեցող անձանց միջազգային ստանդարտներին համապատասխան ծառայություններ մատուցելու նպատակով։ Այդ նպատակով «ՀՀ ՆԳՆ ԷԱՃԱՊՁԲ-2025/Ա-92» ծածկագրով հայտարարվել է մրցույթ, հաղթող է ճանաչվել «Գոռ Նիկողոսյան» Ա/Ձ-ն, պայմանագիրը գտնվում է կնքման փուլում։
418,8 հազ դրամը՝ թվով 4 գունավոր տպիչների ձեռքբերմանը, որոնք անհրաժեշտ են ՀՀ ՆԳՆ օպերատիվ կառավարման կենտրոնի կողմից իրավախախտումների մասին ամենօրյա ռեժիմով գունավոր արձանագրությունների տպագրության համար։
«ՀՀ ՆԳՆ ԷԱՃԱՊՁԲ/2025/Լ-69» ծածկագրով հայտարարվել է մրցույթ, հաղթող է ճանաչվել «Իքս-Արփ» ՍՊԸ-ն, 06․08․2025 թվականից գտնվում է անգործության փուլում։
56 880,0 հազ դրամը՝ թվով 60 մատնահետք կարդացող սարքերի ձեռքբերմանը՝ 948,0 հազ դրամ միավոր գնով, որն անհրաժեշտ է ՀՀ ՆԳՆ ոստիկանության ձերբակալվածներին պահելու վայրերի ձերբակալվածների նույնականացման համար, որը թույլ է տալիս կատարել ինչպես մեկ, այնպես էլ տասնապատիկ ֆիքսում:  Այն պետք է ապահովի, որ օգտագործվող պատկերները լինեն բարձրորակ և աջակցեն մատնահետքերի փորձագետների և IAFIS-ի նույնականացմանը բոլոր փուլերին։ Appendix F ունի պատկերի որակի խիստ պայմաններ՝ կենտրոնանալով մարդու մատնահետքերի համեմատության վրա և հեշտացնելով աշխատանքը։
Այդ նպատակով հայտարարվել է «ՀՀ ՆԳՆ ԷԱՃԱՊՁԲ-2025/Ա-93» ծածկագրով մրցույթ, կա ընտրված մասնակից, այժմ գտնվում է անգործության փուլում։
71550,0 հազ դրամի գնման առարկաները ներկայացվել են նախագծի հույժ գաղտնի մասի տեղեկանք հիմնավորմամբ։
Այլ մեքենաներ և սարքավորումներ 5129 հոդվածին՝ 3000,0 հազ դրամ, որն անհրաժեշտ է ՀՀ ՆԳՆ վարչական շենքի պահուստային էլեկտրականությամբ ապահովելու համար անհրաժեշտ գեներացնող սարքերի ձեռքբերմանը։
Այդ նպատակով ՀՀ ՆԳՆ և «Տեխնոֆորում» ՍՊԸ-ի հետ «Գնումների մասին» օրենքի 15-րդ հոդվածի 6-րդ մասի հիմքով 18.07.2025թ. կնքվել է «ՀՀ ՆԳՆ ԳՀԱՊՁԲ-2025/Թ-22» ծածկագրով պայմանագիր։
Ոչ նյութական հիմնական միջոցներ 5132 հոդվածին՝ 9700,0 հազ. դրամ, որից
8 800,0 հազ դրամը՝ տեսախցիկների կողմից  պետհամարանիշների նույնականացման համար անհրաժեշտ ծրագրային ապահովման օժանդակ ծառայությունների ձեռքբերմանը։ Այդ նպատակով հայտարարվել է «ՀՀ ՆԳՆ ԳՀԾՁԲ-2025/Ա-101» ծածկագրով մրցույթ, հաղթող է ճանաչվել «Ջի-էս-Սի» ՍՊԸ-ն, պայմանգիրը կնքվում է կնքման փուլում։
900,0 հազ դրամ գնման առարկաները ներկայացվել են նախագծի հույժ գաղտնի մասի տեղեկանք հիմնավորմամբ։
Նշված ձեռքբերումները` 706 159.7 հազ դրամ գումարով, նախատեսվում է իրականացնել 1234 Ներքին գործերի նախարարության ոլորտի քաղաքականության մշակում, կառավարում, կենտրոնացված միջոցառումներ, մոնիտորինգ և վերահսկողություն ծրագրի 11001․ Ներքին գործերի նախարարության ոլորտի քաղաքականության մշակում, կառավարում, կենտրոնացված միջոցառումներ, մոնիտորինգ և վերահսկողություն միջոցառման 4112․ Պարգևատրումներ, դրամական խրախուսումներ և հատուկ վճարներ հոդվածից կատարվող նվազեցումների հաշվին։ 

4.Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները.
Նախագծի ընդունմամբ ՀՀ պետական բյուջեի եկամուտներում և ծախսերում փոփոխություններ տեղի չեն ունենում։

5. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ ներքին գործերի նախարարության կողմից։

6. Ակնկալվող արդյունքը.
ՀՀ ՆԳՆ ոստիկանության, ինչպես նաև ՀՀ ՆԳՆ տարբեր ստորաբաժանումների գործունեության արդյունավետության բարելավում և նյութատեխնիկական հագեցվածության ապահովում։
											

							ՀՀ ներքին գործերի նախարարություն
